
Nafarroako Alderdi Sozialista talde parlamentarioari atxikitako Ramón Alzorriz Goñik, Legebiltzarreko Erregelamenduan ezarritakoaren babesean, honako mozio hau aurkezten du, 2024ko martxoaren 21eko Osoko Bilkuran eztabaidatzeko: Nafarroako Parlamentuak erakundeak oro har eta Nafarroako toki-entitateak bereziki premiatzen ditu adieraz dezaten beharrezkoa zela onestea administrazio publikoen aurrekontu-egonkortasunerako eta zor publikorako helburuak ezartzen zituen akordioa. Mozio honen jarraipena Lurralde Kohesiorako Departamentuak eginen du. 
Zioen azalpena 
2024ko martxoaren 6an, Senatuak, UPNren, PPren eta Voxen botoekin, eragotzi egin zuen onets zedin administrazio publikoen eta azpisektore guztien 2024-2026 aldirako aurrekontu-egonkortasunerako eta zor publikorako helburuak eta Estatuaren 2024rako aurrekontuko gastu ez-finantzarioaren muga ezartzen zituen akordioa, bai eta Aurrekontu Egonkortasunari eta Finantza Iraunkortasunari buruzko apirilaren 27ko 2/2012 Lege Organikoan ezarritako berrorekatze-plana Gorte Nagusietara igortzeko akordioa ere. 
Akordio horiek, Espainiako Gobernuak onetsiak eta egiaz dagoen gehiengo sozial eta politikoari erantzuten dion Diputatuen Kongresuak berretsiak, indarrean jarraitzeko beharrezkoa zuten Senatuaren onespena, baina UPNk, PPk eta Voxek hori eragotzi dute. 
Orain, erabaki horren ondorioz, aurrekontuak tarte horrekin jada onetsita zeuzkaten Nafarroako udalek egokitu egin beharko dituzte beren aurrekontuak % 0,2ko superabit-exijentziara, eta aurrekontuak izapidetzen ari zirenek edo aurrekontuak onesteke zeuzkatenek irizpide berri hori aplikatu beharko dute. 
Erabaki horrek berekin dakar, azken batean, Nafarroako udalek eta toki-entitateek baliabide gutxiago edukiko dutela beren eskumeneko esparruan politika publikoak aplikatzeko eta ezartzeko. 
Horregatik guztiagatik:
1. Nafarroako Parlamentuak erakundeak oro har eta Nafarroako toki-entitateak bereziki premiatzen ditu adieraz dezaten beharrezkoa zela onestea administrazio publikoen eta azpisektore guztien 2024-2026 aldirako aurrekontu-egonkortasunerako eta zor publikorako helburuak eta Estatuaren 2024rako aurrekontuko gastu ez-finantzarioaren muga ezartzen zituen akordioa, bai eta Aurrekontu Egonkortasunari eta Finantza Iraunkortasunari buruzko apirilaren 27ko 2/2012 Lege Organikoan ezarritako berrorekatze-plana Gorte Nagusietara igortzeko akordioa ere. 
2. Nafarroako Parlamentuak dio ez dagoela ados akordio hori onetsi ez izanarekin, urratu egin delako, nabarmen urratu ere, interes orokorra, eragotzi egin baita toki-entitateek baliabide gehiago edukitzea politika publikoak ezartzeko herritarren mesedetan.
3. Nafarroako Parlamentuak Nafarroako Gobernua premiatzen du erabaki hau Espainiako Senatuari igor diezaion. 

